
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

জুয়াচোর জব্দ।
২১


লাগিলেন, কিন্তু তিনিও তাঁহাকে কোন কথা জিজ্ঞাসা করিলেন না।

 চতুর্থ দিবস সন্ধ্যার পূর্ব্বেই রাজা রীতমত সাঙ্গসজ্জা ও লোক জন সমভিব্যাহারে অশ্বারোহণে রাজধানী পরিভ্রমণ করিবার নিমিত্ত বহির্গত হইলেন। ক্রমে তিনি হাকিম সাহেবের বাড়ীর সম্মুখে আসিয়া উপস্থিত হইলেন। সেই স্থানে আসিবামাত্র পূর্ব্ব-কথিত মৌলবির দিকে তাঁহার দৃষ্টি পতিত হইল। তাঁহাকে দেখিবামাত্র তিনি আপন অশ্ব-বল্গা সংযত করিয়া, সেই মৌলবি সাহেবকে বিশেষরূপ নত ভাবে এক সেলাম করিলেন ও কহিলেন “আপনি কত দিবস এই সহরে প্রত্যাগমন করিয়াছেন ও কোথায় বা অবস্থিতি করিতেছেন? এ পর্যন্ত আমার নিকট গমন করেন নাই কেন? আপনার অবস্থা দেখিয়া অনুমান হইতেছে যে, আপনি সবিশেষ কষ্টে আছেন। আপনি অদ্যই আমার নিকট গমন করিবেন, ও যে কয়দিবস এই স্থানে থাকিতে ইচ্ছা করেন, সেই কয়দিবস আমার বাড়ীতেই অবস্থান করিবেন।” মৌলবি সাহেব রাজার সেলাম প্রত্যর্পণ করিয়া কেবল এই মাত্র কহিলেন, “সময় মত আমি গিয়া তোমার সহিত সাক্ষাৎ করিব।”


 এই কথা শুনিয়া রাজা তাহাকে পুনরায় সেলাম করিয়া সেই স্থান হইতে প্রস্থান করিলেন। রাজাকে সেলাম করিতে দেখিয়া তাহার পারিষদ সমস্তই একে একে তাঁহাকে সেলাম করিয়া সেই স্থান হইতে চলিয়া গেল।

